
 Sut gellir ei gyflwyno?

	Canlyniad yr Ymchwiliad


	Angen lleiafswm tystiolaeth



	Cyflwyniad ysgrifenedig


	· 2,000 - 2,500 gair heb fod yn cynnwys y ffynonellau

· Fel arfer bydd yn cynnwys graffiau, delweddau, tablau ystadegol, diagramau, lluniau neu luniadau perthnasol ac ati



	Bydd cyflwyniad llafar gyda deunyddiau cefnogi naill ai ar ffurf electronig neu heb fod yn electronig 


	· Bydd yn para o leiaf 10 munud, gellir ei ddefnyddio hefyd i ateb gofynion Sgìl Allweddol mewn Cyfathrebu Lefel Tri (3.1b), sef gwneud cyflwyniad ffurfiol o leiaf 8 munud o hyd gan ddefnyddio delwedd neu ddeunydd ategol arall.

· Dylai fod copïau hefyd o ddeunyddiau a ddefnyddiwyd yn y cyflwyniad e.e. sleidiau tryloywderau taflunydd dros ysgwydd, mapiau, diagramau a set o nodiadau siarad 

· Nid oes terfyn penodedig i nifer y sleidiau ond mae 12-15 yn aml yn ddigon. Dylai fod nodiadau siarad gyda’r rhain. 

	Gwneud yr Ymchwiliad Unigol



	Cynlluniwch sut i fynd ati i wneud yr ymchwiliad unigol, ei roi ar waith a’i gwblhau. 

	Syniad da yw seilio’r ymchwiliad ar gwestiwn allweddol neu ragdybiaeth.



	Nodwch ffynonellau, penderfynwch ar eu perthnasedd a defnyddiwch amrediad o wybodaeth briodol. 


	


	Syniad da yw ymchwilio o amrywiaeth o ffynonellau: y rhyngrwyd, llyfrau, cyfnodolion, papurau newydd ac ati. 

Mae llunio a gwneud eich arolwg barn eich hunan yn gallu bod yn ffordd ddefnyddiol o gael gwybodaeth. 



	Cyflwynwch ganfyddiadau’r Ymchwiliad ar ffurf briodol.

	Ystyriwch pa fformat fyddai fwyaf priodol i’ch deunydd e.e. graffiau, ffotograffau, dyfyniadau. 



	Gwerthuswch a dewch i gasgliadau’n seiliedig ar ganfyddiadau’r Ymchwiliad. 

	Byddwch yn barod i ddod i farn gyffredinol. 

Atebwch eich cwestiwn allweddol.

Rhowch sylwadau am effeithlonrwydd eich gwaith, e.e. eich cynllun gwreiddiol. 




Sut gallai ymchwiliad gael ei strwythuro?

	Cyflwyniad

 
	Cyflwynwch y pwnc/mater ar y dechrau.



	Prif Gorff 


	Gwnewch yn siŵr eich bod yn canolbwyntio ar y pwnc/mater drwyddi draw. Rhannwch y pwnc/mater yn adrannau neu’n themâu, gan ganolbwyntio ar Gymru a’r wlad neu’r rhanbarth arall wrth i chi fynd ymlaen.  Neu, gallech roi sylw ar wahân i Gymru a’r wlad neu’r rhanbarth arall. 



	Casgliad


	Gwnewch grynodeb o’ch canfyddiadau a’ch barn ar y pwnc/mater. Hefyd, syniad da yw gwneud sylwadau am lwyddiant eich gwaith, e.e. pa mor llwyddiannus oedd eich ymchwil? Beth allech chi fod wedi ei wneud yn wahanol?




Ceir enghraifft isod.

	CYNULLIAD CYMRU A SENEDD YR ALBAN

	Syniad da yw rhannu eich gwaith yn adrannau

	CYFLWYNIAD


	Ble, pryd a pham cafodd Cynulliad Cymru a Senedd yr Alban eu hadeiladu? Faint gostion nhw? (Eglurwch yn gryno). 



	PRIF GORFF 


	WEDI’U TRAFOD GYDA’I GILYDD


	WEDI’U TRAFOD AR WAHÂN



	
	i. Lleoliadau adeiladau Cynulliad Cymru a Senedd yr Alban h.y. ble maen nhw wedi’u lleoli a pham.

ii. Pensaernïaeth adeiladau Cynulliad Cymru a Senedd yr Alban h.y. y penseiri a phrif nodweddion yr adeiladau eu hunain.

iii. Prif ardaloedd gweithio adeiladau Cynulliad Cymru a Senedd yr Alban (h.y. y siambr ddadlau a’r ystafelloedd pwyllgor ble mae’r pleidleisio a’r trafod yn digwydd). 
	i. Lleoliad adeilad Cynulliad Cymru.

ii. Pensaernïaeth adeilad Cynulliad Cymru h.y. pensaernïaeth a phrif nodweddion yr adeilad ei hun.

iii. Y prif ardaloedd yn adeilad Cynulliad Cymru (h.y. y siambr ddadlau a’r ystafelloedd pwyllgor ble mae’r pleidleisio a’r trafod yn digwydd). 

Nawr dilynwch yr un cynllun ar gyfer Senedd yr Alban.



	
	Efallai y byddwch yn dymuno edrych ar agweddau at yr adeiladau e.e. drwy wneud eich arolwg eich hun. 



	CASGLIAD


	Beth yw prif nodweddion adeiladau Cynulliad Cymru a Senedd yr Alban?

Beth yw’r prif bethau sy’n debyg rhwng yr adeiladau at ei gilydd? Beth yw’r prif wahaniaethau rhyngddynt? Pa mor llwyddiannus a phoblogaidd y bu’r adeiladau?




Pethau eraill i’w hystyried

	Mae torri’r pwnc yn adrannau’n helpu gyda’r ymchwil. Mae’n bwysig nodi’r agweddau ar y pwnc sy’n berthnasol i’r Ymchwiliad Unigol ac y bydd angen eu cwmpasu e.e. digartrefedd. 

Achosion digartrefedd 

Niferoedd y digartref



	Syniad da yw i’r ymgeisydd drafod yr ymchwiliad â’i diwtor personol neu’i hyfforddwr dysgu. Efallai bod rhywun arall a all roi cyngor da e.e. arbenigwr pwnc o’r ganolfan. 

	Mae’n bwysig fod yr ymgeisydd yn dewis pwnc y mae ganddynt ddiddordeb personol ynddo a’u bod yn teimlo’n hyderus y gallant ymchwilio’n effeithlon. 

Mae’r Ymchwiliad Unigol yn rhoi cyfle i’r myfyrwyr ymchwilio i bwnc neu fater y maent yn ei astudio neu wedi ei astudio mewn unrhyw un o raglenni Craidd neu Ddewisol CBC. Dylai’r pwnc fod yn ganolog i’r ymchwiliad a dylai fod wedi’i enghreifftio o safbwyntiau Cymreig ac eraill. Byddai'r mater a astudir fel arfer yn cael ei drafod mewn perthynas â Chymru ac o leiaf un wlad neu ranbarth arall.  Nid oes angen eu cymharu a'u gwrthgyferbynnu fodd bynnag. 














Ar Lefel Canolradd dylai’r Ymchwiliad Unigol gymryd tua 20 awr i’w gwblhau.

